
28-02-2010 Il-familja Tabone-Attard 04-03-2010 Il-familja Cilia 

01-03-2010 Rita Grech 05-03-2010 Francesca Vella u Carmena Galea 

02-03-2010 Ġorġ Farrugia 06-03-2010 Luigi u M’Atonia Gauci 

03-03-2010 Salvu u Carmela Grima AGĦTIHOM, O MULEJ, IL-MISTRIEĦ TA’ DEJJEM 

L-Uffiċċju Parrokkjali, Triq il-Karità, Victoria VCT 1200, Għawdex  |  t: 21 556 377 / 21 550 403  |  f: 21 556 981  |  e: info@sangorg.org    |  w: www.stgeorge.org.mt 

radju: Leħen il-Belt Victoria [104.00MHz FM Stereo]  |  t: 21 565 207  |  live streaming: www.lbv104.com 

BAŻILIKA PROTOPARROKKJALI SAN ĠORĠ MARTRI 

IL-KELMA TA’ L-ARĊIPRIET | Inħarsu ’l fuq 
Waqt l-aħħar ekklissi li kien hawn kienu ħafna t-titli tal-ġurnali: “Għajnejna lejn is-sema għall-ekklissi: 
il-qamar aħmar hu spettaklu”, “Kulħadd għajnejh ’il fuq: xi ġmiel”.  Kemm hija ħaġa sabiħa tħares 
lejn is-sema!  Ma nistgħux nistennew l-2026 għal ekklissi oħra biex nerġgħu nħarsu lejn is-sema! 
 Il-liturġija tal-lum tfakkarna nħarsu ’l fuq lej is-sema: “Ħares sewwa lejn is-smewwiet” (l-ewwel 
qari), qal Alla lil Abram; “Imma aħna pajżani tas-Sema” (it-tieni qari), qalilna San Pawl.  U l-vanġelu, 
bir-rakkont tat-Trasfigurazzjoni ta’ Ġesù, ifakkarna li ġisimna wkoll għad ikun ittrasfigurat. 
 Il-bniedem ġie maħluq għall-glorja!  Hu magħmul biex jieħu sehem fl-istess ħajja ta’ Alla!  Jiġri, 
imma, li ma naħsbu qatt fuq dawn il-ħwejjeġ!  Moħħna fil-ħwejjeġ ta’ kuljum.  Għandna viżjoni 
dejjem aktar qasira tal-ħajja.  Għandna wisq “sħab” li qiegħed jgħatti s-sema minn quddiemna.  
Jeħtieġ nitgħallmu nħarsu ’l fuq!  Ftit nirriflettu fuq li qal Kant: “Żewġ ħwejjeġ jimlew b’ammirazzjoni 
lil qalbi: is-sema kollu kwiekeb u l-liġi morali ġewwa fija”.  M’aħniex kapaċi naħsbu, nirriflettu, 
nimmeditaw, inħarsu fil-profond ta’ qalbna u ta’ ruħna.  Donnu hemm vojt interjuri kbir li qiegħed 
iraqqad u jxejjen il-kuxjenza tagħna. 
 Mhux li kien nintrefgħu ftit aktar!  Mhux li kien nisimgħu ftit aktar lil Alla!  Hekk biss il-ħajja tagħna 
tista’ tinbidel għall-aħjar.  Dan l-aħħar rajna l-film ta’ Anna Frank, li kitbet: “Ipprova int ukoll, meta 
tħossok waħdek jew bla ferħ jew imdejjaq, ħares ’il fuq minn fuq il-bejt meta s-sema hu sabiħ.  Mhux 
tħares lejn id-djar jew il-bjut, iżda lejn is-sema.  Sakemm għadek kapaċi tħares lejn is-sema bla biża’, 
żgur li int nadif minn ġewwa u ssib il-ferħ tiegħek”. 
 Il-lejla, qabel ma nimteddu, ejjew inħarsu lejn is-sema.  Fil-għodu, qabel ma nidħlu fir-ritmu tal-ħajja 
ta’ kuljum, ejjew inħarsu lejn is-sema!  Ejjew nidraw niffissaw ta’ spiss ħarsitna fuq il-ħwejjeġ tas-sema 
u mhux fuq dawk ta’ l-art.  Ir-Randan imqaddes hu żmien ta’ salvazzjoni u ta’ grazzja għalina lkoll.  
Ejjew niftħu widnejna u nimxu warajH. 
 Il-Mulej iberikkom. 

DJARJU LITURĠIKU 
Il-Ħadd 28-02-2010 Jum il-Mulej – It-2 Ħadd tar-Randan 
 Fid-9.00am – Konċelebrazzjoni konventwali. 
 Fil-11.00am – Quddiesa animata mill-kor Laudate Pueri. 
 Fl-4.30pm – Għasar solenni. 
Il-Ġimgħa 05-03-2010 L-ewwel Ġimgħa tax-xahar | Jum ta’ adorazzjoni solenni 
Is-Sibt 06-03-2010 L-ewwel Sibt tax-xahar | Jum ta’ adorazzjoni solenni 
Il-Ħadd 07-03-2010 Jum il-Mulej – It-3 Ħadd tar-Randan 
 Fid-9.00am – Konċelebrazzjoni konventwali. 
 Fil-11.00am – Quddiesa animata mill-kor Laudate Pueri. 
 Fl-4.30pm – Għasar solenni. 

 AVVIŻI mill-parroċċa u lil hinn 
• MUŻIKAL BIBLIKU FL-ORATORJU | Il-lum il-Ħadd, fis-2.30pm, u s-Sibt li ġej, fis-7.30pm, 

l-Oratorju Don Bosco sa jtella’ l-mużikal Bibliku Il-Ħolma ta’ Ġużeppi, spettaklu ta’ kant, mużika 

u żfin fuq l-istorja ta’ Ġużeppi mibjugħ minn ħutu.  Biljetti mill-Oratorju, kuljum wara l-5.00pm. 

• FORMAZZJONI TAR-RANDAN GĦALL-FRATELLANZA | It-tielet u l-aħħar laqgħa ta’ 

formazzjoni spiritwali tar-Randan għall-membri tal-Fratellanza tal-Kurċifiss sa ssir nhar il-Ġimgħa, 

fis-6.00pm, fiċ-ċentru parrokkjali.  Imexxi Dun Ġużepp Gauci. 

• PELLEGRINAĠĠ PARROKKJALI LEJN LOURDES | Bħas-snin l-imgħoddija, sa jiġi 

organizzat pellegrinaġġ parrokkjali għal Lourdes bejn it-28 ta’ Lulju u t-3 ta’ Awwissu 

2010.  Dawk interessati gǩandhom iǩallu isimhom, l-indirizz u n-numru tat-telefon fl-uffiǙǙju 

parrokkjali jew iċemplu 21 550 403. 

» Il-ġbir tal-Quddies li sar bejn it-Tnejn 15 u l-Ħadd 21 ta’ Frar 2010 b’riżq il-bażilika laħaq is-

somma ta’ €496.  Grazzi ta’ l-offerti tagħkom. Ġ
B

IR
 

Awguri, Dun Jimmy 
Għal darb’oħra l-parroċċa ta’ San Ġorġ għandha raġuni biex tifraħ.  Kmieni dan ix-xahar 

tħabbret il-ħatra ta’ Mons. Jimmy Xerri, saċerdot tal-parroċċa tagħna, bħala l-arċipriet il-ġdid 

tal-parroċċa ta’ San Pietru u San Pawl, fin-Nadur.  Ħafna jiftakru lil Dun Jimmy, fis-snin 

tiegħu bħala seminarista, għall-ħeġġa kbira li kellu fil-ħidma fost it-tfal u ż-żgħażagħ tal-

parroċċa tagħna, żelu li ssokta jurih tul is-snin tas-saċerdozju li għexhom jaqdi l-komunità li 

tgħix fiz-zona ta’ Taċ-Ċawla, fejn kien wisq maħbub qabel ħalla Għawdex biex qatta’ l-aħħar 

ħmistax-il sena missjunarju fil-Brażil, fejn kien ukoll għal xi snin rettur ta’ seminarju inter-

djoċesan.  Lil Dun Jimmy, li diġà għandu esperjenza bħala ragħaj ta’ l-erwieħ, nawgurawlu u 

nitolbu lill-Mulej iwettqu fil-missjoni ġdida li fdalu.  
 

ĦU SEHEM fil-Purċissjoni tal-Ġimgħa l-Kbira 
Dawk kollha, mill-età tal-Preċett ’il fuq, li jixtiequ jieħdu sehem fil-purċissjoni tal-Ġimgħa l-

Kbira li toħroġ mill-bażilika ta’ San Ġorġ, jistgħu jinkitbu fl-uffiċċju parrokkjali bejn it-Tnejn u 

s-Sibt, mill-5.00 sas-7.00pm, jew iċemplu fuq 99 557 300.  Dawk li jixtiequ jġorru l-ktajjen 

b’wegħda jew b’penitenza huma mitluba javviċinaw lil Noel Sultana (99 253 653).  

Nagħmlu appell qawwi lil kull min jista’ biex jagħti sehmu. 

 Il-Ǩamis fl-4.30pm: KatekeŨi gǩat-tfal tal-PreǙett (fiǙ-Ǚentru parrokkjali) 
 Il-Ǩamis mis-7.30 sad-9.00pm: Adorazzjoni fis-skiet (fil-baŨilika) 
 Il-Ǣimgǩa fis-7.00pm: Grupp tal-Bibbja (fiǙ-Ǚentru parrokkjali) 
 Is-Sibt fis-7.30pm: Laqgǩa gǩaŨ-ŧgǩaŨagǩ (fiǙ-Ǚentru parrokkjali) 
 Il-Ǩadd fil-5.00pm: Quddiesa gǩat-Tfal u l-Adoloxxenti (fil-baŨilika) 

matul  

il-ġimgħa 

MIT-TNEJN 1 SAL-ĦAMIS 4 TA ’ MARZU 2010  

EŻERĊIZZI SPIRITWALI GĦALL-MIŻŻEWĠIN 
7.30pm: Priedka minn Patri Marcello Ghirlando OFM, fil -baŮilika. 

VIA CRUCIS 
f i l -baŮilika 

 

 

 

 

 
 

kuljum  

fis-5.45pm  
diretta fuq LBV  


